
Byggingarlýsing:

Götuheiti og númer:Gullhella 2
Landeignarnúmer: L213046
Staðgreinir: 1400-1-31750020
Matshluti(ar): 1

Helstu stærðir:
Brúttó fermetrar: 1,269,3 m2
Brúttó rúmmál: 10.344,8 m2
Birt flatarmál: 1.545 m2
Skiptarúmmál: 9.503,4 m2
Stærð lóðar: 29.678,4 m2
Nýtingarhlutfall: 0,05
Fjöldi bílastæða (bílastæðabókhald): 35 bílastæði þar af 2 bílastæði fyrir hreyfihamlaða. Rafhleðsla er á 4 bílastæðum. 

Almenn lýsing: Byggining er á tveimur hæðum. Á 1.hæðinni eru 4 salerni þar af 1 fyrir hreyfihamlaða. Ræsting, svæði fyrir sölumenn, sýningarsalur, 
tæknirými, aðstaða fyrir starfsmenn. 
Vinnslurými þar semverður smáhlutalager, íhlutir í húseiningarnar.Aðallega verður það rými notað til að þrífa og lagfæra einingar sem eru að koma úr leigu. 
Vinnslurými þar sem verður samsetningarverkstæði.
Á 2.hæð verða skrifstofur, fundarherbergi, eldhús, matsalur. 

Starfsemi:
Starfsemin verður blönduð, annars vegar skrifstofuvinna og söluráðgjöf. Það verður svo vinnsla með gáma, samsetning og þrif. Starfsmenn verða um 25 
talsins. 

Aðkoma, lóðarlýsing og gróður:
Aðkoma að lóð er frá Tinhellu
Lóð verður girt af með mannheldri netgirðingu
Svæði undir byggingar og gáma er steypt eða malbikað.
Tré verða gróðursett meðfram girðingu.
Snjóbræðsla verður á bílastæðum fyrir hreyfihamlaða og að aðalinngangi. 

Burðarvirki og einangrun :
Sökklar og gólfplata eru úr járnbentri steinsteypu (c35/45) á burðarhæfu undirlagi. 
Milligólf er að hluta til úr H laga stálbitum á H laga stálsúlum. Gólfbitar eru úr timbri. .
Útveggir eru stálgrind úr H laga súlum með leiðurum, klæddir með 150 mm þykkum yleiningum. 
Þak er stálgrind ýmist úr H laga bitum og grindarbitum, klætt með 153mm háum trapizuplötum.

Frágangur og klæðningar (Flokkur):
Sökklar og gólfplata: Sökklar eru einangraðir með 75mm frauðplasti, gólfplatan er einangrum með 100mm frauðplasti.
Gólf: Gólfplata á 1.hæð verður flotuð. Parket og teppi verða á gólfplötu á 2.hæð.
Útveggir: Samlokuveggir og yleiningar. 
Innveggir:Innveggir eru léttir gifsveggir með stálstoðum, fylltar með steinullareinangrun og tvöföldu gifsi beggja vegna.

Litaval utanhúss:
Yleiningar - RAL 5002, vindfand - RAL 3028, gluggar og hurðir RAL 7016

Gerð útihurða og glugga:
Útihurðir verða úr timbri og áli. Gluggar verða álgluggakerfi og polycarbonat.
Inngangshurðir verða 910mm x 2200, inngangshurð inn í vindfang er tvöföld hurð, 2x 1000mm x 2200mm.
Innkeyrsluhurðir eru 4000mm x 4200mm og 7000mm x 4200mm.

Handrið eru glerhandrið með stálhandlista. Öryggisgler verður í öllum glerhandriðum. 

Lagnir
Hönnun lagna- og loftræstikerfa er samkvæmt kröfum byggingarreglugerðar.
Upphitun og hitalagnir
Byggingin verður almennt hituð með hitablásurum á verslunarsvæði og verkstæðum en einstaka rými með ofnum. 
Snjóbræðsla verður í helstu gönguleiðum við bygginguna og  bílastæðum hreyfihamlaðra. 
Snjóbræðslukerfið verður lokað kerfi með frostlagsblöndu hitað í varmaskipti. Leiðslur innanhúss verða þunnveggja 
stálpípur með klemmdum tengistykkjum, en tengigrindur verða hefðbundnar stálpípur með skrúfuðum samsetningum. Hönnun er skv. 
ÍST EN 12828:2012 og ÍST 12831:2017.

Loftræsting
Byggingin er loftræst með vélrænni loftræstingu. Hönnun kerfisins verður samkvæmt kröfum 
DS 428, DS 447 og öðrum gildandi stöðlum. Loftræstisamstæða fyrir allt húsið verður í 
sérstöku brunahólfi í tæknirými.
Loftræstibúnaði verður komið fyrir í tæknirými byggingar. Loftræstisamstæða er byggð upp 
með innblásturshluta og útsogshluta. Í loftræstisamstæðu er varmaendurvinnsluhjól, þannig 
að varmi úr útsogslofti er nýttur til að hita upp innblástursloftið. Eftirhitari í loftræstikerfi verður 
tengdur hitaveitu. Vélrænt útsog verður frá öllum lokuðum rýmum í byggingunni. Loftinntak 
verður á útvegg byggingar. Loftútkast fer út um útkastháf á þaki byggingar. Mótordrifnum 
bruna- og reyklokum (E60 S) verður komið fyrir í brunaskilum.Sett verður upp prófunarstöð 
fyrir bruna- og reyklokur. Við brunaboð mun loftræsikerfi stöðvast og allar bruna og reyklokur 
lokast.
Loftræstistokkar eru úr blikki (A2-s1,d0). Loftræstikerfið skal þannig hannað og 
frá því gengið að það rýri ekki brunahólfun byggingarinnar og stuðli ekki að reykútbreiðslu við 
bruna í samræmi við DS 428 : 2019+Till.1+Till.2:2021 og byggingarreglugerð nr. 112/2012 
með áorðnum breytingum.
Inntök og lýsing lagnaleiða
Í tæknirými á 1. Hæð verða inntaksgrindur og aðrar tengigrindur pípulagna. Lagnaleiðir 
stofnlagna verða í loftum og yfir niðurteknum loftum yfir skrifstofum og salernisaðstöðum.
Stofnleiðslur tengjast í lóðréttum lagnahólfum upp á efri hæð. Stofnlagnir í verkstæðum 
ferðast meðfram útveggjum.
Fráveitukerfi
Lagnaefni fyrir frárennslis- og regnvatnsleiðslur innanhúss er PP-plast, en PVC-plast í grunni 
og lóð. Hönnun skv. ÍST68:2003. Þar sem plastpípur fara í gegnum brunaskil verða settar 
brunamúffur af viðurkenndri gerð á pípuna. Gólfniðurföll og olíugryfjur eru sett skv. reglugerð. 
Olíumengað frárennsli fer í olíuskilju.
Neysluvatnslagnir
Heitt neysluvatn verður upphitað kalt vatn hitað upp með hitaveitu með varmaskipti. Hönnun 
verður samkvæmt ÍST 67:2013. Hitastig heita neystluvatns verður um 60 °C. Lagnir 
innanhúss verða þunnveggja ryðfríar stálpípur með klemmdum tengistykkjum. Blöndunartæki 
við alla töppunarstaði verða hitastýrð tæki.

Brunavarnir:
Notkunarskilmálar 
Byggingin er 1268 m2 iðnaðarhúsnæði sem skiptist í starfsmannaaðstöðu og sýningarsvæði, lager og verkstæði. Byggingin er í notkunarflokki 1 og 2. Sýningarsvæði á neðri hæð í 
starfsmannaaðstöðu hluta er í notkunarflokki 2. Önnur rými eru í notkunarflokki 1. Húsið er stálgrindarhús klætt með yleiningum úr steinull.
Gert er ráð fyrir að á 1. hæð starfsmanna og sýningarsvæðis séu að hámarki 80 manns samtímis.
Brunaþol burðarvirkis 
Burðarvirki byggingarinnar er stálburðarvirki súlur, sperrur og bitar. 
Brunaþol burðarvirkis skal uppfylla R60 brunakröfu. Brunamála skal stálvirkið þannig að það uppfylli R60 brunakröfu. 
Hæðaskil yfir rýmum í öðru brunahólfi skulu uppfylla REI60 brunakröfu. Að öðru leiti skulu hæðaskil millipalls uppfylla a.m.k. R60 brunakröfu. 
Brunahólfun 
Byggingin skiptist í tvö meginbrunahólf aðskildu með EI90 vegg og EI260-CS200 hurð. Starfsmannaaðstaða og sýningarsvæði er í sér meginbrunahólfi á tveim hæðum og skiptist í minni 
brunahólf. Lager og verkstæði er í sér meginbrunahólfi. Milli lagers og verkstæðis eru brunaskil með EI60 vegg og EI230-CS200 hurðum. 
Starfsmannaaðstaða og sýningarsvæði skiptist í eftirfarandi brunahólfun; Stigahús milli hæða er í sérstæðu EI60 brunahólfi með EI230-CS200 hurðum. Gangur í flóttaleið á neðri hæð frá 
sýningarsvæði er sérstætt EI60 brunahólf með EI230-CS200 hurðum. Hluti af ganginum eru baðherbergi, ræsting og minni rými. 
Starfsmannaaðstaða með klefum, á neðri hæð, er í sérstæðu EI60 brunahólfi með EI230-CS200 hurðum.
Tæknirými, á neðri hæð, er í sérstæðu EI60 brunahólfi með EI230-CS200 hurðum og liggur að stigagangi.
Brunahólfun er sýnd á aðaluppdráttum.
Flóttaleiðir
A.m.k. tvær óháðar flóttaleiðir eru frá hverju rými byggingarinnar. Frá 1. hæð byggingarinnar eru tvær skilgreindar flóttaleiðir, þ.e. út um dyr við hlið aðgangsstýrðra dyra í vindfangi við 
aðalinngang á norðvestur hlið hússins og út undir bert loft. Einnig eru dyr beint út undir bert loft út frá sýningarsvæði við suðaustur hlið hússins. Frá starfsmannaaðstöðu og samliggjandi rýmum 
er flóttaleið inn í stigahús og þaðan út undir bert loft á suðaustur hlið hússins.
Frá 2. hæð byggingarinnar liggja a.m.k. tvær óháðar flóttaleiðir frá hverju rými. Annars vegar um stigahús við suðaustur hlið hússins og vísar út undir bert loft og hins vegar inn í sér stigagang á
norðvesturhlið hússins sem opnast beint út undir bert loft.
Öruggt svæði fyrir hreyfihamlaða er í stigahúsi við suðaustur hluta hússins og einnig í stigagangi við norðvestur hlið hússins. Öruggt svæði skal vera a.m.k. 1,5m x 0,8m og skal önnur langhliðin 
snúa út í stærra svæði. Samskiptabúnaður verður á öruggum svæðum og skal hann uppfylla ákvæði staðalsins BS 5839-9. Búnaðurinn skal vera þannig gerður að þeir sem eru á örugga 
svæðinu geti gert vart við í stjórnstöð við aðkomu slökkviliðs. Örugg svæði fyrir hreyfihamlaða skal merkt sérstaklega á nærliggjandi vegg.
Flóttaleiðir eru sýndar á aðaluppdráttum
Yfirborðsefni og klæðningar
Lofta- og veggjaklæðningar innanhúss eru í flokki 1. Klæðningar í flokki 1 skulu uppfylla skilyrði ÍST EN 13501-1 um flokkunina K210 B-s1,d0.
Utanhúss klæðningar eru í flokki 1 (K210 B-s1,d0).
Niðurhengd loft og upphengikerfi skulu uppfylla kröfuna um B-s1,d0. 
Yfirborð gólfa skal vera a.m.k. Dfl-s1.
Þakklæðningar eru í flokki T og skulu uppfylla skilyrðir ÍST EN 13501-5 um flokkunina BROOF(t2).
Nota skal óbrennanlega einangrun í bygginguna A2-s1,d0 nema þar sem forsamþykktar undanþágur byggingarreglugerðar heimila brennanlega einangrun.
Neyðarlýsing
Neyðarlýsing er skv. byggingarreglugerð, leiðbeiningum HMS, ÍST EN 1838 og EN 50172.
Flóttaleiðalýsing er 1 lux í miðlínu flóttaleiða.
Svæðislýsing skal vera 0,5 lux í sölum sem eru stærri en 60 m2. 
Neyðarlýsing skal vera 5 lux við hvern neyðarbúnað, handboða, slökkvitæki, stjórnstöð bruna-viðvörunarkerfis og við samskiptabúnað á öruggu svæði fyrir hreyfihamlaða.
Neyðarlýsing skal vera utandyra við flóttadyr þar sem götulýsing telst ekki vera nægileg.
Svæðislýsing skal vera 0,5 lux inni á salerni fatlaðra.
Flóttaleiðalýsing og svæðislýsing skal ná 50 % af ljósstyrknum á 5 sekúndum og fullum styrk á 60 sekúndum. Öll neyðar- og leiðarlýsing skal virka í a.m.k. 60 mínútur eftir að straumleysi verður.
Brunaviðvörunarkerfi
Viðurkennt, sjálfvirkt brunaviðvörunarkerfi tengt viðurkenndri vaktstöð skal vera í byggingunni, hannað og sett upp skv. leiðbeiningum HMS og ÍST EN 54. 
Stjórnstöð brunaviðvörunarkerfis er í stigahúsi við suðaustur hlið hússins. 
Loftræsikerfi
Loftræsi samstæða fyrir allt húsið verður í sérstöku brunahólfi í tæknirými á 1. hæð.
Loftræsistokkar byggingarinnar eru úr blikki (A2-s1,d0). Loftræsikerfið skal þannig hannað og frá því gengið að það rýri ekki brunahólfun byggingarinnar og stuðli ekki að reykútbreiðslu við bruna í 
samræmi við DS 428 og byggingarreglugerð nr. 112/2012 með áorðnum breytingum.
Slöngukefli og handslökkvitæki
Slöngukefli skulu vera í byggingunni í samræmi við byggingarreglugerð og ÍST EN 671-1. 
Brunaslanga skal vera a.m.k. 30 m á lengd. 
Handslökkvitæki verða í byggingunni í samræmi við ákvæði byggingarreglugerðar nr. 112/2012 og ÍST EN 3. Handslökkvitæki eru af viðeigandi gerð og er staðsetning þeirra ákveðin í samráði 
við brunahönnuði. 
Slöngukefli eru sýnd á aðaluppdráttum.
Reyklosun
Reyklosun verður um glugga og hurðir. 
Lyfta
Ein lyfta er í húsinu tilheyrir brunahólfi starfsmannaaðstöðu og sýningarsvæðis. Lyftuhúsin skulu vera úr óbrennanlegu efni, A2-s1,d0. Lyftur fara niður á 1. hæð og opnast þar við staðfest boð frá 
brunaviðvörunarkerfi. Lyftur má ekki nota í eldsvoða. 
Brunaþéttingar
Mikilvægt er að þétta með öllum lögnum sem fara í gegnum brunahólfandi veggi eða skil, svo brunaskilin rýrist ekki. Þá skal tekið mið af sverleika lagna, tegund og skilgreiningu brunaskila. 
Notast skal eingöngu við viðurkenndar þéttingar og skal verkið unnið af þeim sem hlotið hafa viðurkenningu HMS í brunaþéttingum.
Aðkoma slökkviliðs
Aðkoma slökkviliðs er skilgreind að suðausturhlið hússins í stigagang þar sem stjórnstöð bruna-viðvörunarkerfisins er staðsett. Aðgengilegt er þó að öllum hliðum hússins. 
Viðhald og eftirlit með brunavörnum
Eigendur/forráðamenn byggingarinnar þurfa að sinna viðhaldi og eftirliti brunavarna sbr. Reglugerð um eldvarnir og eldvarnareftirlit nr. 723/2017. Gera þarf þjónustusamning vegna eftirlits og 
viðhalds brunaviðvörunarkerfis, vatnsúðakerfi, handslökkvitækjum, samskiptabúnaði á öruggum svæðum fyrir hreyfihamlaða, slöngukeflum, leiðar- og neyðarlýsingu.

Hljóðvist: 
Hljóðvistarhönnun byggingarinnar byggir á viðmiðunargildum hljóðflokks C í staðlinum ÍST 45:2016, Hljóðvist – Flokkun íbúðar- og atvinnuhúsnæðis, og eftir þörfum, strangari kröfum eins og við 
á. Kröfur til lofthljóðeinangrunar verða uppfylltar með viðeigandi uppbyggingu á milliplötum, veggjum, hurðum og glerjum. Viðmiðunargildi fyrir högghljóðstig verða uppfyllt með gólfefni með 
viðeigandi högghljóðsbót og uppbyggingu milligólfs. Almennt verður hljóðdeyfandi loftaklæðning rýmum til að uppfylla viðmiðunargildi fyrir ómtíma. Hljóðísog á veggjum kemur til viðbótar eftir 
þörfum. Gerðar eru kröfur til hljóðstigs frá tæknibúnaði. Viðmiðunargildi fyrir hljóðstig innanhúss frá utanaðkomandi hávaða eru uppfyllt með hljóðeinangrandi útveggjaklæðningu. Sjá nánari 
umfjöllun um hljóðvist í greinargerð.

Kólnunartölur:
Heildarleiðnitap byggingar verður innan marka byggingarreglugerðar. Hámarks U-gildi byggingarhluta verða í samræmi við töflu í gr. 180.3 í byggingarreglugerð

Upprunalegur hönnuður:

Öll mál eru í mm. Mælið ekki af teikningum. Öll mál athugist á staðnum.  Ósamræmi í teikningum og vafaatriði skal tilkynna arkitektum strax. Tölvuskrá:

Upprunalegur hönnuður:

Öll mál eru í mm. Mælið ekki af teikningum. Öll mál athugist á staðnum.  Ósamræmi í teikningum og vafaatriði skal tilkynna arkitektum strax. Tölvuskrá:

Upprunalegur hönnuður:

Öll mál eru í mm. Mælið ekki af teikningum. Öll mál athugist á staðnum.  Ósamræmi í teikningum og vafaatriði skal tilkynna arkitektum strax. Tölvuskrá:

Upprunalegur hönnuður:

Öll mál eru í mm. Mælið ekki af teikningum. Öll mál athugist á staðnum.  Ósamræmi í teikningum og vafaatriði skal tilkynna arkitektum strax. Tölvuskrá:

